
Lomanǝŋ egalekǝl egariano, maje gafo gǝnǝŋ gǝɽo kana 
goɽra gǝɽo uṯëɽi, gǝbërnia Sakariya, gënŋu gafo gananaiđia 
đǝɽǝđǝnia đǝŋam ŋoɽa.  Ndëwurano, leđa lafo laṯurṯia 
Rǝmwa.  Na taltal, Sakariya ṯaŋǝkǝđiaŋǝno. 



Malaika đeṯǝma nano, nǝđǝmëiṯi ṯa,  “Ŋerṯe agǝđǝñialo. 
Rǝmwa rađwaṯǝñe. Wuji gǝlaɽǝŋa giđi aŋǝlǝŋe ŋere.  Agiđi 
ŋënci irǝŋ ganṯa Ewanna.  Gënŋu giđi aŋunḏǝjëini Usilano 

Gǝtǝɽe iliga gǝlǝŋǝnu.  Gënŋu giđi 
aŋokoɽǝbace leđa lwaña Rǝmwa 

nano.”



Leđa ildi lǝfo ndëwurano ŋen nǝŋǝlëjǝbǝnṯi ṯalaṯa,  
“Lwëɽǝṯǝnde Sakariya.”  Lënŋulu lero lǝlǝŋeṯa ṯa malaika 

Jibrayil đalwëɽǝṯu Sakariya ṯa gaber 
gǝɽǝwađaṯia gǝɽwata liga alela ŋere 
aŋǝlǝŋǝni ŋenŋanṯa gënŋu gero 
gǝbëndia ŋen iŋi ŋeṯo Rǝmwa nano.  

Gënŋu gafo gasëcia ṯa 
wasen gaɽo opo kañ ṯa 

aŋǝlǝŋe ŋere.



Egeɽa, Sakariya gawarđo ŋen pređ iŋi 
malaika đǝlwëɽǝṯǝma. Alisabaṯ, wasen 
gǝlëɽǝŋu, ŋen ŋëjǝbǝnṯǝma.  Lënŋulu jaca 
lafo labekeɽǝđia Rǝmwa ŋenŋanṯa ŋere.  
Gaɽe ŋen ŋiđi aŋǝfeṯe đǝge điñiđi?



Iliga Alisabaṯ 
gǝlǝŋeṯo ṯa ŋere 
ŋiđi aŋǝlǝŋǝni.  
Gënŋu gananaco 
Rǝmwa đamia.  
Lomanǝŋ Maryam 
orba gǝlëɽǝŋu geṯo 
ṯa aŋǝmanwane.  
Maryam com gafo 
gaṯurṯia ŋere 
aŋǝlǝŋe.



Iliga Maryam 
gǝrmaṯo eɽa, 
Alisabaṯa ŋere 
nǝŋaborṯelo egare 
gǝlëɽǝŋu.  Alisabaṯ 
nǝŋunḏǝjëini Usilano 
Gǝtǝɽe.  Gënŋu 
galǝŋeṯo ṯa Iđia gǝ 
Maryam fǝŋu Elǝŋ 
Yesu Almasiya.  
Lënŋulu ndǝm 
lananaco Rǝmwa 
đamia lǝŋǝranano.



Alisabaṯ giđu nǝŋǝlǝŋe ŋere ŋǝlëɽǝŋu ŋen ŋarno Rǝmwa 
rǝlwaɽo.  Leđa lǝɽo kana ldaṯa,  “Ëncimar ṯa Sakariya, irǝŋ 

geṯen.”  Sakariya nǝŋǝlǝŋǝđëini eŋen
iŋi Rǝmwa rǝlwaɽo nǝŋaṯa,  “Ndo!

Gënŋu gabërnia Ewanna.”  Iliga
Sakariya gǝwarđo ŋǝɽwata iŋi,

ole gǝlëɽǝŋu nǝŋoɽǝbaṯe.
Orn nǝŋǝnanace
Rǝmwa đamia. 



Iliga Ewanna goɽra gënŋu gafo garno Iliya, eđa gǝ 
Rǝmwa igi goɽra eŋen.  Ewanna 
garrǝŋëicu leđa ŋen ṯa Almasiya
gafo ṯwañ aŋela ṯa aŋǝlëbuŋǝṯi.  
Leđa lǝɽo ŋǝɽwa l-Alyauḏ laneđo

Ewanna ŋenŋanṯa gënŋu gëiṯǝlo ṯa,
“Ṯađor ŋen alo eŋalo ŋǝcia!  Ñerṯe
ñagǝkera ŋen.”  Lënŋulu laber lonaṯa
lǝnna ŋen ŋǝŋeicia eŋen.



Leđa lǝmaṯan lëncima ṯa Ewanna Almamḏan ŋenŋanṯa 
gënŋu gërrǝnci leđa eŋau ŋenŋanṯa alaŋëiđi ŋen ṯa lënŋulu 
laṯađo ŋeicia eŋen.  Lomanǝŋ, Yesu geṯo 
Ewannaŋ nano ṯa aŋǝmanace mamuḏiya.  
Ewanna nǝŋǝneđe nǝŋaṯa,  
“Fǝŋa aganŋa agiđi 
ŋañǝnace mamuḏiya.”  
Orn Yesu nǝŋaṯa,  
“Ŋgiṯu ŋen aŋiđǝni 
garno ṯia.”  
Na Ewanna 
nǝŋǝmanace 
mamuḏiya.



Ŋen Yesu gǝnëinu 
mamuḏiya, 
Ewanna nǝŋǝsëci 
Usila Gǝtǝɽe 
girǝwuṯu Yesu 
nano garno 
alamam.  Ewanna 
gëncu Yesu ṯa 
Ɽruma ɽǝ Rǝmwa 
ildi leṯo alape 
ŋeicia ŋalo. 



Ewanna gamëmǝṯu Rǝmwa liji lwaña.  Orn Iruḏus, elǝŋ igi 
gǝcia, gënŋu gëndu Ewanna nǝŋǝmëɽi isijǝn.  Iliga Ewanna 
gëiṯu Iruḏus ṯa,  “Ŋen ŋafo mǝnna ṯa ŋame Iruḏiya, wasen 

goralo, ṯa ŋamiđi obwa
gǝlaɽǝŋa.”  Iruḏus galǝŋeṯo
ṯa ŋen ŋaɽo đeṯǝm.  Gënŋu

gafo galǝŋeṯo ṯa Ewanna
gaɽo ebai gǝ Rǝmwa,

gǝđurwaṯu eŋen na gǝtǝɽe.
Orn gënŋu gafo gaber

gonaṯa ṯa gaŋgiṯia ŋeicia
ŋǝlëɽǝŋu.  Na Ewanna

nǝŋerṯe gǝđurwa ṯa gaɽwata
eŋen ŋǝkia ŋeicia, ndǝ ŋen
ŋǝfo ṯa aŋëɽǝni isijǝn.



Iliga lǝđǝlǝŋǝnia đǝlëɽǝŋu Iruḏus giđu 
đǝŋǝranano đoɽra kañ.  Ŋere ŋ-Iruḏiya 
ṯaŋǝrǝjǝṯo nḏǝŋǝranano Iruḏus nëñua.  Na 
Iruḏus nǝŋǝreṯe nano kañ.  Na nǝŋǝlwaɽe 
nǝŋaṯa,  “Igiđi eŋanace waŋge gǝnǝŋ igi 
agonaṯa, ndǝ ŋǝlǝŋe ŋǝmaṯan eŋǝlǝŋe 
ŋǝlëɽǝñi.”



Ŋen nǝŋëjǝbǝnṯi 
ŋere nǝŋaṯa,  “Gama 
egabeɽǝđia wande?”  
Iruḏiya lǝŋgen 
gǝlëɽǝŋu igi gǝcia, 
na gǝkeyo Ewanna, 
nǝŋǝmaŋëci waŋge 
ṯa aŋeɽǝđe!  Waŋge 
gafo gaɽo ŋǝñaɽođ 
aŋǝno kañ.!



Ŋere nǝŋëiṯi Iruḏus ṯa,  “Nacǝñe 
nda l-Ewanna Almamḏan isëniya.”  
Iruḏus nǝŋirǝwiṯano eŋen iŋi 
gǝlwaɽo, orn gafo ginia egare kañ 
ṯa aŋǝkere.  Iruḏus nǝŋǝnaiđe 
ŋǝɽwata ŋǝbaṯa,  “Ṯǝbaṯr 
Ewannaŋ nda alo ñañëbiṯia 
ëli.”  Iskëria yilëɽǝŋu 
nǝyiđi ŋen iŋi yilwëɽǝnṯu.



Leđa l-Ewanna 
lǝcianano kañ labǝɽo 
lduri aŋǝno yebai gǝ 
Rǝmwa igi gǝđamalo 
na gǝđurwaṯu eŋen.  
Ŋǝmëɽria iŋi Ewanna 
giṯu Rǝmwa ŋënŋu 
ŋađuru ëli.  Orn leđa 
lafo lalǝŋeṯo ṯa Yesu 
gaɽǝwađaṯia 
gǝlǝbǝɽiano 
iđirǝwano eđen.



Eđa Geṯo Rǝmwa Nano

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Morkos 6, Loka 1, 3

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

